       
[image: image1.png]



E K S T R A K T

Nga procesverbali i mbledhjes së  7-të e Kuvendit tё Komunёs sё Lipjanit  mbajtur me 08. 07. 2010 në sallën e Kuvendit me fillim në ora 10,oo


Në mbledhje prezantuan: 
1. Lulzim Rrustemi,      Kryesues 

2. Fitim Selimi,             anëtar 

3. Heset Sahiti,            anëtar 

4. Enver Kozhani,        anëtar 

5. Hajrije Salihu,          anëtar

6. Bahtir Bahtiri,           anëtar 

7. Idriz Krasniqi,           anëtar 

8. Makfire Ilazi,             anëtar 

9. Ilir Tasholli,               anëtar 

10. Blerim Limani,           anëtar 

11. Ajshe Olluri,              anëtar 

12. Sebahate Qeriqi,       anëtar 

13. Sefer Tasholli,           anëtar 

14. Muhamet Shabani,    anëtar 

15. Naser Sopjani,           anëtar 

16. Ragip Mehmeti,         anëtar 

17. Mevlide Dulahu,         anëtar 

18. Ramadan Grajqevci,  anëtar 

19. Faik Lekaj,                  anëtar 

20. Burbuqe Fazliu,          anëtar 

21. Vlora Limani,              anëtar

22. Banush Bytyçi,           anëtar 

23. Blerim Gashi,             anëtar

24. Albulena Gashi,         anëtar

25. Lumturije Bytyqi,        anëtar

26. Halit Gashi,                anëtar 

27. Mevlide Shamolli,      anëtar 

28. Sylejmon Reçica,      anëtar 

29. Jalldyze Gashi,         anëtar 

30. Rizah Qeriqi,            anëtar 
Të tjerë prezent:

1. Banush Bytyçi, Nënkryetar i Komunës 

2. Drejtorët e Drejtorateve (pjesërisht) 

3. Përfaqësuesit e OSBE-së

4. Përfaqësuesit e zyrës ligjore 

5. Përfaqësuesit e zyrës së informimit 

6. Përkthyesit shqip-sherbisht dhe anasjelltas ( 2 ) 

7. Operatori i zërimit 

8. Gazetarët 

9. Numër i konsideruar i qytetarëve 

10. Përfaqësuesit e OJQ-së, YAHR 

Procesverbalin nga kjo mbledhje e mbajti Sami Murati. 

Kryesuesi i Kuvendit z. Lulzim Rrustemi, pas konstatimit se në mbledhje prezentojnë 30 anëtar të Kuvendit nga gjithësejt 31 dhe se ekziston kuorumi për punë dhe vendosje të plotfuqishme hapi mbledhjen e 7-të  të radhës duke përshëndetur të pranishmit. 

Në vazhdim tha se rendin e ditës e keni marrë dhe kemi 7 pika dhe kam edhe një propozim që të shtohet edhe një pikë me sa vijon: 

Shqyrtimi i mundësisë për rritjen e pagave për anëtarët e Kuvendit . Pastaj rendin e ditës së bashku me propozimin për plotësimin me pikën e 8-të e vuri në votim dhe pas votimit konstatoi se Kuvendi me 21 vota për 9 apstenime për punën e kësaj mbledhje aprovoi këtë : 

REND DITE

1. Aprovimi i ekstrakteve  nga mbledhja e 5 dhe 6-të të KK-së 

2. Propozimi i Vendimit për ndryshimin dhe plotësimin e Statutit të Komunës,

3. Propozimi i Vendimit për numërin e Drejtorateve dhe fushëveprimtarinë e tyre, 

4. Propozimi i Vendimit për miratimin e Planit Zhvillimor Urban i Qytetit të Lipjanit – zgjërimi i kufijve ndërtimor të Zonës Urbane, 

5. Propozimi i Rregullores së punës të institucioneve arsimore të Komunës së Lipjanit, 

6. Propozimi i Rregullores mbi kodin e mirësjellëjes dhe disiplinën në shkollat e Komunës së Lipjanit,

7. Propozimi i Vendimit për formimin e Komisionit për vlerësimin e paluajtëshmerive të cilat janë prona komunale dhe prona individuale – private të cilat do të shpronësohen në dobi të komunës. 

8.  Shqyrtimi i mundësisë për rritjen e pagave për anëtarët e Kuvendit

Pastaj u kalua në punë sipas pikes së pare 

I.

Aprovimi i ekstrakteve  nga mbledhja e 5 dhe 6-të të KK-së

Lidhur me këtë pikë Kryesuesi i Kuvendit z. Lulzim Rrustemi pyeti anëtarët se a ka dikush vërejtje apo plotësime në ekstraktet të cilat i keni marrë . 

Blerim Gashi, në ekstraktin e mbledhjes së 5-të në faqën 4-ër pasuesi 3-të te diskutimi im është thenë fjala disivirtet a duhet të jetë diverzitet (kërkoj që të përmirësohet ). 

Me që vërejtje tjera nuk pati Kryesuesi vuri në votim ekstraktet nga mbledhja e 5 dhe 6-të të Kuvendit dhe pas votimit konstatoi se Kuvendi unanimisht me vërejtjen e Blerim Gashit 

Aprovori

Ekstraktet  nga mbledhja e 5 dhe 6-të të KK-së
Shtesë: Ekstraktet 
II.

Propozimi i Vendimit për ndryshimin dhe plotësimin e Statutit të Komunës,
Lidhur me këtë pikë Kryesuesi i Kuvendit z. Lulzim Rrustemi tha se siç e dini edhe ju Kuvendi ka formuar komisionin për ndryshimin dhe plotësimin e Statutit të Komunës . Pastaj fjalën i dha Kryesuesit të komisionit Xhavit Dakaj i cili në vazhdim njoftoi Kuvendin me përbërjen e komisionit si dhe punën që ka bërë komisioni për ndryshimin dhe plotësimin e Statutit . Në vazhdim paraqiti ndryshimet dhe plotësimet e Statutit të përgaditura me shkrim të cilat i lexoi si dhe me konkluzionet e komisionit lidhur me nenin 13 të Statutit . 

Lulzim Rrustemi, Kryesues i Kuvendit tha se vendimin për ndryshimin dhe plotësimin e Statutit e kemi shqyrtu edhe në KPF dhe kemi pasur dilema te nenin 46 i Statutit dhe nuk e kemi parapa të arsyeshme që Kryetari i komunës për çdo vit fiskal të propozon numrin e Drejtorive, për këtë duhet të bisedojmë për ndryshim . Pastaj tha se neni 13 i Statutit nuk është ndryshu për shkak shpërputhjeve me ligjin për kufijtë administrativ të komunave ku disa fshatra të komunës nuk janë përfshi në këtë Ligj kurse disa tjera janë përfshi edhe në komunën tonë të Fushë Kosovës dhe Graçanicës. 

Sefer Tasholli, unë kam pritur që ndryshimet në Statut të jenë ndryshime konform nevojave të ekzekutivit . Delegatët e ri të Kuvendit nuk e dinë se çka parashef neni 13 dhe 47 i Statutit për të cilat është dashtë të ndryshohet dhe kam vërejtje pse këtyre anëtarëve nuk i është dhënë Statuti i komunës në mënyrë që të shofin çka parashohin këto nene . Pastaj tha se Kryetari i komunës menagjon buxhetin e komunës e kursesi nuk mund ta luaj rolin e Kuvendit . Në një fjali të këtij vendimi thuhet se Kryetari çdo vitë fiskal i propozon Kuvendit numrin e Drejtorive dhe komplet e hjek zyrën e Kryetarit dhe i len duart e lira Kryetarit kështu që është hjekë komplet neni 46 . 

Neni 47 përcakton numrin e Drejtorive dhe me Statut kanë qenë 10 Drejtori kurse Kryetari në mënyrë të pa ligjëshme ka bërë 13 Drejtori . Unë kam pritur nga komisioni që të plotësohet Statuti e jo të hiqen të gjitha Drejtoritë nga Statuti e gjithashtu kamë pritë që në këtë Statut të caktohet edhe mandati i Drejtorëve me mandatin e Kuvendit . Unë mundem me i kundërshtu rritjen e Drejtorive por këtë vendim si të tillë si shef i grupit parlamentar i LDK-së nuk mund ta përkrahi . 

Nenin 13 mund ta prollongojmë por duhet të kërkojmë nga niveli qëndrorë që ti përmirsojnë gabimet që janë bërë në ligjin për kufijtë administrativ të komunave . 

Lulzim Rrustemi, fshirja e neneve është bërë në Statut por parashifen në Vendim. 

Mevlide Shamolli, kam vërejtje në nenin 1 të Vendimit me që Kryetari nuk mund çdo vit fiskal të propozoj ndryshimin e Drejtorive. Gjithashtu në Vendim nuk e pashë zyrën për barazi gjinore. 

Blerim Gashi, mendoj që sot nuk po mundemi me rregullu tërë Statutin me që neni 13 nuk po ndryshohet për shkak të lëshimeve në ligjin mbi kufijtë administrativ dhe i bashkangjitem kërkesës që të kërkohet nga niveli qëndror përmirësimi i gabimeve në ligjin mbi kufijt administrativ . Sa i përket nenit 47 ku thuhet që Kryetari çdo vit fiskal të propozoj numrin e Drejtorive kjo duhet të hiqet . Na si grup parlamentar i AKR-së e perkrahim propozimin e vendimit që e thash . 

Fitim Selimi, konsideroj se në aspektin teknik të organizimit të Drejtorateve kjo nuk duhet të qoj peshë por mua më brengos fakti që askush nuk e ngrit problemin e nenit 13 që për mua është shumë shqetësues dhe këtu duhet vu aksentin me që neve askush nuk na ka pyetur për decentralizimin. 

Sa i përket numrit të Drejtorateve dhe diskutimit të shefit të grupit parlamentar të LDK-së kisha me thënë se së pari duhet pyetur Fatmir Sejdiun pse ka lidhur kualicion me PDK-në dhe sigurisht ky kualicion është lidhur për ta funksionalizu shtetin, atëher edhe ne pas Vendimit të kemi nxjerr për bartjen e kopetencave Kryetarit për hartimin e strukturës organizative nuk ka kurrfar 
arsye që të mos aprovohet Vendimi për ndryshim të Statutit me që Kryetari i ka formu 13 Drejtori me qëllim të funksionalizimit më të mirë . Lidhur me nenin 13 komuna duhet të kërkoj nga qeveria që të kompenzohen dëmet që janë bërë komunës sonë në planin zhvillimor me rastin e decentralizimit dhe për këtë duhet të nxirret një Vendim nga komuna . 

Rizah Qeriqi, rreth Statutit kemi biseduar për ndrrimin e nenit 13 dhe 47. Na nuk i kemi pasur informacionet e duhura për ndryshimin e nenit 13 me që komunës së Lipjanit i ndahën disa fshatra dhe nuk e di se a është biseduar diku për këtë qështje . Te neni 47 në Statut fshihen detyrat e drejtorive dhe unë nuk e kam të kjartë pse janë fshier detyrat . Unë besoj se të gjithë ata Drejtor që kanë qenë më heret janë edhe tani e sigurisht janë për shkak se kanë qenë të suksesshëm atëher shtrohet pyetja pse të rritet numri i Drejtorateve kur dihet se me decentralizimin është zvogëluar numri i fshatrave në komunën tonë . 

Sylejmon Reçica, nëse kualicioni e sheh të nevojshme ndryshimin e nenit 47 atëher edhe ne jemi për këtë por në këtë Vendim duhet të parashifet edhe sektori për barazi gjinore të cilin nuk e pash në Vendim . Sa i përket nenit 13 para dy viteve po në këtë sallë është mbajtur një mbledhje dhe unë kam prezentuar si qytetar nga ajo mbledhje është bërë një reagim nga komuna lidhur me decentralizimin por sa është respektuar nga niveli qendror nuk e di. Sa i përket Drejtorive mendoj se nuk ka nevoj që çdo vit të propozohet nga Kryetari i komunës dhe mandati i Drejtorive duhet të jetë me mandatin e zgjedhjeve 4 vjet. 

Mevlide Dulahu, këtu është duke u bërë një apsurd dhe kah këto mjete buxhetore për pagesën e Drejtorëve kur dihet se komuna i ka borxh qe 8 muaj QKMF-së. Pastaj propozoj që zyra për barazi gjinore të ngritet në nivel Departamenti. 

Muhamet Shabani, sa i përket nenit 13 të Statutit kuptohet se disa fshatra të komunës sonë kanë kaluar në komunën e Graçanicës dhe mendoj se me fshatin Suhadoll të Hashanve u kemi hyrë në hak me që ata reagimin e kanë bërë me kohë . Kuvendi i ka të rregulluara kompetencat  me Ligj dhe këto kompetenca duhet ti ruajm mos të ja delegojmë tjetërkujt . Pastaj tha se fjala është për rritjen e numrit të Drejtorive dhe nuk kem pse ta mshefim këtë se duhet të legalizohen se qe 9 muaj kanë funksionuar, mirëpo kësaj radhe partija jonë nuk do të voton për këtë propozim Vendim. 

Lulzim Rrustemi, propozoj që te neni 1 i Vendimit paragrafi 2 të hiqet fjala çdo vit fiskal . Te konkluzionet e komisionit që kanë të bëjnë me nenin 13 organet e komunës veq e veq të ju drejtohen niveleve qëndrore sipas lëmisë së tyre . 

Me që diskutime tjera nuk pati Kryesuesi vuri në votim propozimin e Vendimit me propozimin për ndryshim të nenit 1 që të hiqet fjala çdo vit fiskal dhe pas votimit konstatoi se Kuvendi me 20 vota për 10 kundër 

Refuzoi

Vendimin mbi ndyshimin dhe plotësimin e Statutit të Komunës

Shtesë: Propozimi i Vendimit. 

 Pas përfundimit të pikës së dytë Kryesuesi dha pauz prej 15 minutave deri në ora 11,55. 

Pas pauzës Kryesuesi vazhdoi mbledhjen dhe propozoj që të kalohet në pikën e katër me që pas refuzimit të pikës së 2-të nga Kuvendi pika e 3-të nuk ka çka të shqyrtohet . 

IV.

Propozimi i Vendimit për miratimin e Planit Zhvillimor Urban i Qytetit të

Lipjanit – zgjërimi i kufijve ndërtimor të Zonës Urbane,

Lidhur me këtë pikë Kryesuesi z. Lulzim Rrustemi i dha fjalën Edmond Rexhepit Drejtor i DPU-së i cili në vazhdim njoftoi të pranishmit me procedurat e hartimit të planit zhvillimor urban të qytetit të Lipjanit si dhe zgjërimi i kufijëve ndërtimor të zonën urbane. Pastaj tha se lidhur me këtë plan janë mbajtur diskutimet publike e gjithashtu janë marrë parasyshë edhe vërejtjet e qytetarëve. Pastaj tha se ky plan është shqyrtuar në KPF dhe në KPU dhe janë dhënë rekomandimet për ndyshimet  dhe plotësimet e këtij plani. 


Lulzim Rrustemi, Kryesues i Kuvendit ftoi përfaqësuesin e kompanisë e cila ka hartuar këtë plan, Abdurrahim Isufi i cili në vazhdim përmes kinoprojektorit njoftoi të pranishmit me të dhënat nga plani i cili sajon pjesën përbërse të procesverbalit. 

Pastaj Kryesuesi hapi shqyrtimin . 

Blerim Gashi, unë e përkrahu këtë plan që i është ofruar Kuvendit mirëpo për neve ka qenë vështirë me i dallu të gjitha qështjet të parapara në këtë plan, mirëpo sot u kjartësuan. Unë mendoj se emërtimi i këtij plani duhet të jetë më ndryshe. Gjithashtu në plan përmndet periudha 5 vjeqare për realizim dhe unë mendoj se ky afat është shumë i shkurtër. Pastaj pyeti Drejtorin e DPU-së se a ka bërë ndonjë planifikim të realizimit të këtij plani . 

Te zona 5.2 ku është planifikuar arsimi mendoj se është shumë afër shkollës egzistuese. Gjithashtu në këtë plan nuk është planifikuar mjaft gjelbrim dhe pyetja e fundit është te ndërtimet kolektive sa është koeficienti i ndërtimeve dhe sa parkingje. 

Edmond Rexhepi, Drejtor i DPU-së, tha se u përmend kostoja e implementimit, por duhet ta dim se ky nuk është plan rregullativ dhe nuk mund të parashihet kostoja e implementimit . Ku është fjala te periudha 5 vjeqare, ky plan pas kësaj periudhe mund të revidohet me që nuk është e thënun që mbrenda kësaj periudhe të implementohet në përgjithësi. 

Sylejmon Reçica, kompania ka bërë një punë të mirë dhe na kemi dhënë vërejtjet tona e posaqërisht kemi propozu që në rrugën magjistrale të bëhet nën kalimi apo mbi kalimi. U tha se Liqeni nuk mund të dislokohet dhe ky Liqen nuk ekziston fare shtrohet pyetja si nuk mund të dislokohet kur nuk ekziston fare. Unë kam qenë kundër këtij plani me që kemi parapa 6 zona dhe ate vetëm në pjesën perendimore kurse në zonën lindore fare nuk kemi parapa. 

Sefer Tasholli, në bazë të detyrës që ka marrë kompania  i ka kryer punët . Na si grup parlamentar i LDK-së nuk mund ta përkahim këtë plan me që janë parapa 270 ha çka mendoj që është i pa realizueshëm. Pastaj tha se komuna e ka planin që është bërë në vitin 1986 dhe ende nuk është realizuar në tërsi . Sipas të gjitha planeve që kemi në komunën tonë rreth 800 hektar janë urbanizu dhe nuk kemi mundësi me i realizu se këtu do të ketë rrugë, ujësjellës, kanalizim dhe nuk kemi mundësi me i kry të gjitha. Në vitin 2005 kemi aprovu planin zhvillimor dhe ai plan ende nuk është shfuqizu dhe nuk është inkorporu në këtë plan që po e shqyrtojmë sot dhe unë nuk kam vërejtë harmonizim të këtij plani me planet e mëparshme, andaj pyes ku i kemi tregjet që kanë qenë me planin e mëparshëm. Gjithashtu nuk e pashë se është planifiku fabrika për përpunimin e ujrave të zeza që në planin e mëparshëm ka qenë. Në fund tha se na nuk pajtohemi me këtë plan . 

Ilir Tasholli, Kryesues i Komitetit për Planifikim dhe Urbanizëm njoftoi anëtarët e Kuvendit se ky Komitet dy herë e ka shqyrtuar këtë plan dhe lidhur me te ka nxjerr rekomandimet për ndryshimet dhe plotësimet në këtë plan dhe këto rekomandime ua kemi dërguar.  Pastaj bëri leximin e rekomandimeve të cilat sajojnë pjesën përbërse të procesverbalit . 

Vlora Limani, ky plan për mua është i pa pranueshëm me që në bazë të parametrave të institutit Lumi Sitnica” është më i ndoturi në Kosovë dhe pyes se si mund të jetë një qendër 
rekreative e qytetit me këtë Lumë të ndotur . Gjithashtu në plan nuk e pash të projektuar një impian të ujrave të zeza. 
Lulzim Rrustemi, u përmend Lumi “Sitnica” e gjithashtu edhe një impian për ujra të zeza dhe për të dyat janë duke u bërë projektet si për Lumin “Sitnica” si për një impian në Fushë  Kosovë që do të shërbej për komunën e Lipjanit, Shtimës dhe Fushë Kosovës.

Fitim Selimi, na si subjekt politik por edhe si asambleist kemi konsideru se është shumë pozitive hartimi i këtij plani me që në një mënyrë ndalon ndërtimin e egërqë shpesh herë këto ndërtime po na sjellin para aktit të kryer ku po duhet ta bëjmë legalizimin e ndërtimeve pa leje. Na si grup parlamentar i PDK-së e përkrahim këtë plan. 

Lulzim Rrustemi, Unë nuk kam çka me shtu përveq rekomandimit që ka dhënë Komiteti për Politikë dhe Financa dhe KPU të cila rekomandime i përmenden edhe përfaqësuesit e kompanisë të cilat kanë hartuar këtë plan . 

Abdurrahim Isufi, përfaqësues i kompanisë është fatë që komuna ka Lumin “Sitnica”. Pastaj tha se ngjyra e kuqe në këtë plan nuk është krejt ndërtim por çdo bllok do të ketë të gjitha hapsirat si gjelbrimin, parkimin, shetitoren e tjera. Te shkollat do të pajtohemi por sipas këtij plani nuk caktohet niveli i shkollës së mesme apo fillore. Kur u tha që Liqenet të dislikohen nga aty ku janë parapa unë nuk e shof të arsyeshme. Sa u përket tregjeve pjesa e tregut ka qenë e parapar edhe në planin e mëparshëm por është i parapar edhe në këtë plan .  

Heset Sahiti, në pjesën ku është planifikuar sheshi cila është arsyeja që nuk janë planifikuar në mënyrë simetrike rrugët . 

Lulzim Rrustemi, mendoj se u shqaruan të gjitha pyetjet nga kompania e gjithashtu edhe rekomandimet e Komitetit për Planifikim dhe Urbanizëm dhe janë në përputhje me ato çka i tha edhe kompania . Me përjashtim që te ZU -3 dhe ZU- 4 të kërkohet nga Drejtoria për Planifikim dhe Urbanizëm që të përgadit propozimin për Kuvend sipas rekomandimit të 4 të KPU-së për zgjerimin e zonave ndërtimore ZU-3 dhe ZU-4 e pastaj të shkohet në planifikim të ri për shkak të interesave ekonomike të qyretarëve dhe komunës. 

Pastaj vuri në votim propozimin e Vendimit së bashku me rekomandimin e KPU-së dhe propozimin që bëri më lartë lidhur me rekomandimin për zonën e 3 dhe 4 dhe pas votimit konstatoi se Kuvendi me 18 vota për 9 kundër tjerat apstenime miratoi këtë: 

V E N D I M 
PËR MIRATIMIN E PLANIT ZHVILLIMOR URBAN
ZGJERIMI I KUFIRIT  NDËRTIMOR TË ZONËS URBANE TË QYTETIT TË LIPJANIT
Neni 1
Me këtë Vendim miratohet Plani Zhvillimor Urban në tekstin e mëtejm: Plani zhvillimor Urban – zgjerimi i kufirit ndërtimor të zones urbane , pjesa jugperëndimore e qytetit të Lipjanit i cili përcakton synimet afatgjata për zhvillim dhe menaxhim të zonave si rajon urban për periudhën 5 vjeçare. 
Neni 2
Me Planin Zhvillimor Urban  nga neni 1 i këtij Vendimi përfshihet hapësira e definuar me Vendimin        1Nr.350-640 dt. 20.07.2009 i miratuar nga Kuvendi i Komunës së Lipjanit i përpunuar në Skenarin Zhvillimor Nr.3.

Neni 3

Plani Zhvillimor Urban nga neni 1 i këtij Vendimi përfshin hapësirën urbane e cila definohet me Zonat të emërtuara - Zona Urbanistike ZU (të prezentuara në pjesën grafike dhe tekstuale te planit ), si vijon:
ZU-1 definohet me këta kufij: në pjesën perëndimore me rrugën magjistrale Prishtinë-Prizren, në lindje me kufirin ndërtimor i përcaktuar nga PRRU-Infrastruktura rrugore, në juglindje me rrugën “Hajredin Bajrami” dhe në jug me lumin “Sitnicë”, ne siperfaqe 62.35.17ha, përmban blloqet urbane me destinime të caktuara:

- Z1.1. Z.1.2. Z1.3., Z.1.10. Z.1.12 - banim individual

- Z1.4., Z.1.5, Z.1.6, Z.1.7., Z.1.9, Z.1.15.  Z.1.13. - banim kolektiv me përmbajtje mikse

- Z1.8 – administratë, hotelieri, afarizëm kulturë dhe para zonës të parashifet parku i qytetit 
- Z1.14 – sport- stadiumi  i qytetit

- Z1.11 - arsimi

- Z1.16, Z1.17 – tregti 

ZU-2  definohet në këta kufij: në pjesën lindore me rrugën magjistrale Prishtinë-Prizren, në pjesën veriore me lumin “Janjevë”, në pjesën perëndimore me lumin “Sitnicë” me sipërfaqe prej 55.02.04ha , dhe përmban blloqet urbane me destinime të caktuara:

- Z2.1.  - banim individual

- Z2.2., Z2.3, Z2.4, Z2.5., Z2.8, Z2.9 Z2.10 - banim kolektiv me përmbajtje mikse

- Z2.7. – tregti

- Z2.6. – sport dhe rekreacion, dhe 50% i kësaj zone, pjesa veriore e zonës tregëti dhe i bashkangjitet Z2.7. 
- Z2.11 – gjelbrim, hotelieri 
ZU-3 definohet në këta kufij: në pjesën lindore me rrugën magjistrale Prishtinë-Prizren, në pjesën veriore me rrugën regjionale Lipjan-Magurë, në pjesën perëndimore dhe jugore me rrugën unazore të planifikuar në sipërfaqe prej 104ha  dhe përmban blloqet urbane me destinime të caktuara:

- Z3.1.  - banim individual dhe përmbajtje përcjellëse

- Z3.2. - aktivitete ekonomike

- Z3.3. –zonë shërbyese komunale

- Z3.4 – gjelbrim

ZU-4 definohet në këta kufij: në pjesën juglindore me rrugën unazore e planifikuar, perëndimore rruga magjistrale Prishtinë-Prizren, në veriore rruga “Hajredin Bajrami” në pjesën lindore lumi “Sitnicë”, me sipërfaqe prej S=74.6 ha.përmban blloqet urbane me destinime të caktuara:

- Z4.1. - banim individual me permbajtje percjellëse

- Z4.2. Z4.3 – aktivitete ekonomike

- Z4.4. varrezat

- Z4. 5 tregti
- Te ZU-3 dhe ZU-4 sipas rekomandimit të Komitetit për Planifikim dhe Urbanizëm 1Nr. 06-3 të datës 07. 07. 2010, kërkohet nga Drejtoria për Planifikim dhe Urbanizëm që të përgatitë propozimin për Kuvend sipas rekomandimit të 4 të KPU-së për zgjërimin e zonave ndërtimore ZU-3 dhe ZU-4 e pastaj të shkohet në planifikim të ri për shkak të interesave ekonomike të qytetarëve dhe komunës. 

ZU-5 definohet në këta kufij: në pjesën perëndimore me lumin “Sitnicë”, në jug dhe me kufirin ndërtimor i përcaktuar nga PRRU-Infrastruktura rrugore, në lindje me rrugën e planifikuar nga ky Plan dhe veriperëndim me rrugën “Hajredin Bajrami”, me sipërfaqe prej 38.8 ha përmban blloqet urbane me destinime të caktuara:

- Z5.4.– banim kolektiv me përmbatje mikse

- Z5.5.– Qendra e zonës me arsim dhe shërbime Sport dhe rekreacion 

-Z5.6., Z5.7 - banim kolektiv me përmbatje mikse

- Z5.2. Z5.3 – banim kolektiv 
- Z5.2 – Gjelbrim dhe hotelieri

ZU-6  definohet me këta kufj: në jug me rrugën regjionale Lipjan – Magurë, lindore rruga magjistrale Prishtinë-Prizren, perendimore rruga ekzistuese që ndan kompleksin e qendës Korrektuese  e përcaktuar me  Vendimin i KK Lipjan, ne siperfaqe prej 16.04.02ha, dhe permban blloqet:

Z6.1, Z6.2, - banim kolektiv me përmbajtje mikse

Z6.3 gjelbrim
Neni 4

Plani 8: SKENARËT ZHVILLIMORË (unaza jugperendimore)

Neni 5
Plani zhvillimor urban sipas nenit 1 të këtij Vendimi është përmbledhur në elaborat në 7 kopje analoge dhe digjitale, i vërtetuar me vulën e Kuvendit të Komunës dhe nënshkruar nga Kryesuesi i Kuvendit të Komunës.

Neni 6
Zbatimi i Planit nga neni 1 i këtij Vendimi bëhet me përpunimin e tij, përkatësisht me Planet rregulluese Urbane dhe kushtet tjera të cilat janë përcaktuar në Dispozitat për zbatim.
Neni 7
Për zbatimin e këtij  Vendimi do të kujdesen: Drejtorati për Planifikim dhe Urbanizëm, Drejtorati për Kadastër dhe Gjeodezi dhe Sektori pronësor juridik.

Neni 8
Vendimi për miratimn e planit është dokument publik dhe shpallet në Gazetën Zyrtare.
Neni 9
Ky  Vendim hyn në fuqi 8  ditë pas publikimit në Webfaqen e komunës dhe tabelen e shpalljeve të Kuvendit të Komunës. 
Shtesë: Vendimi. 
V

Propozimi i Rregullores së punës të institucioneve arsimore 
të Komunës së Lipjanit
Lidhur me këtë pike Kryesuesi i Kuvendit z. Lulzim Rrustemi i dha fjalën Drejtorit të Drejtorisë për Arsim Nazmi Krasniqi i cili në vazhdim njoftoi anëtarët e Kuvendit me të dhënat nga Rregullorja e cila është pjesë përbërse e procesverbalit . Pastaj tha se unë jamë i gatshëm të u përgjigjem në pyetjet që i kemi në këtë Rregullore. 
Pastaj Kryesuesi hapi shqyrtimin. 

Hajrije Salihu, tha se ne kemi punuar në shkolla me rregullat në fuqi dhe këtë Rregullore që është parashtru në Kuvend e kemi shqyrtuar edhe në Komitetin për arsim dhe kemi disa vërejtje si vijon: 
Te neni 11 në këtë Rregullore përmenden organet e shkollës, organet menagjeriale, këshilli i shkollës dhe propozoj që këtu të shtohet Këshilli rinor dhe Këshilli i prindërve. Në Rregullore nuk përmenden fare Bibliotekat dhe kush duhet të punon në biblioteka. 

Te neni 16 te detyrat dhe përgjegjësitë e mëshimëdhënsve duhet të parashifet në një nen të veqant uniforma për mishëmëdhënësit dhe nxënësit e shkollës së mesëm të ulët dhe fillore. 

Rizah Qeriqi, përshëndeti paraqitjen e kësaj Rregullore dhe unë kam disa vërejtje si vijon: 
Në nenin 3 te pika 3.2 është mire që pushimet të rregullohen me kalendar shkollor pasi që prej 1 viti shkollor në vitin tjetër ndryshojnë datat . 

Në nenin 4 në pikën 4.2 është caktuar orari i mësimit në ora 8-të dhe këtë orarë është mire ta rregullojnë me një orar të mbrendshëm shkollat . 

Te neni 5 ku është caktuar orari i punës së institucioneve parashkollore mendoj se kjo duhet të jetë vetëm për qerdhe e jo institucionet parashkolloe me që është orari i gjatë. 

Te neni 9 është parapa punësimi në institucionet arsimore dhe gjatë punësimit në disa shkolla janë bërë disa shkelje e sidomos te zgjedhja e Drejtorëve nuk janë zgjedhë sipas profileve të arsimit. 
Te neni 11 te organet menagjerjale dhe profesionale duhet të përfshihen edhe organet qeverisëse siç është këshilli i nxënësve pra të thuhet organet e shkollës janë organet menagjerjale, profesionale dhe qeverisëse. Këtë po e them se këtu përmendet edhe këshilli i shkollës është organ qeverisës pra nuk është as organ profesional as organ menagjerial .
Te neni 12 ku përshkruhen detyrat dhe kopetencat e Drejtorit duhet të shtohet dhe të thuhet se Drejtori i Shkollës duhet të bënë edhe planin e punës.
Te neni 14 te zëvendës Drejtori i shkollës disi nuk janë përshkruar punët dhe detyrat që kryen zëvendës Drejtori i shkollës. 

Te neni 18 nuk është te mirëmbajtja dhe sigurimi i objekteve nuk është saktësuar mënyra se si do të mirëmbahen dhe sigurohen objektet . 

Mevlide Dulahu, në faqen 4 neni 13 ku parashihet Drejtori i institucionit parashkollor pyes se a është parapa emërimi i Drejtorit se e dim që në disa shkolla janë ka 4-5 nxënës në parashkollor e gjithashtu në kuadër të shkollës janë edhe Qerdhet. 
Bahtir Bahtiri, që në fillim përshëndeti të pranishmit duke thenë se sot kemi në shqyrtim 2 akte shumë të rendësishme të cilat janë me interes për shoqërinë tone e që kanë të bëjnë me institucionet arsimore të cilat janë në menagjim të komunës. Me këto Rregullore do të ndihmojmë në organizimin e punës në institucionet arsimore . Pastaj tha se këto Rregullore është dashtë të dalin në diskutim publik . 

Pastaj tha se në mungesë të objekteve shkollore shumë shkolla punëjnë në 2 ndrrime dhe në mes të ndrrimit të pare dhe dytë është koha shumë e shkurtë dhe me këtë rast po krijohet tollovi nga nxënësit. Shumë objekte të shkollave nuk i plotësojnë kushtet higjenike për punë. Shum 
shkolla nuk kanë nyjet sanitare dhe në disa prej tyre nuk funksionon rryma si duhet çka do të thotë se në shumë shkolla tona nuk plotësohen standardet e kërkuara . Te detyrat e mësimëdhënsve të 
cilat janë përshkruar në këtë Rregullore unë kisha me shtuar edhe një detyrë ku do të thuhet që përsoneli arsimor duhet të merr pjesë në takimet e organeve profesionale si dhe në takimet e këshillave të nxënësve. Gjithashtu ka mungesa në pëunë nga përsoneli arsimor e gjithashtu ka mungesa edhe në takimet e organeve profesionale të shkollave dhe këto mungesa nuk paraqiten fare në shkollë . 

Mevlide Shamolli, kam vërejtje te neni 6 dhe duhet të thuhet se objektet shkollore duhet të jenë conform standardeve të shteteve në rajon. Te neni 11 ku parashihet menagjimi mendoj se menagjimi nëpër shkolla duhet të jetë më i mirë. U fol edhe për uniformat e nxënësve dhe mendoj se kjo është barr për familjarët, por nësa ka mundësi që uniformat të sigurohen nga ndonjë donacion atëher është në rregull . 
Idriz Krasniqi, është një iniciativ e mire për këto Rregullore me që do të lehtësojnë punën në institucionet arsimore por mendoj se këto Rregullore do të jenë të përkohëshme me që Ligji mbi arsimin fillor dhe të mesëm është në procedur të aprovimit, por besaoj se me aprovimin e këtij Ligji do të harmonizohen edhe keto Rregullore. Te neni 11 ku janë parapa organet e institucioneve arsimore duhet të thuhet organet qeverisëse të shkollës e jo menagjerjale . 

Organet e shkollës janë: Drejtori i shkollës këshilli i shkollës dhe këshilli i nxënësve. 

Organet profesionale janë: Këshilli i arsimtarëve, këshilli i klasëve dhe aktivi profesional. Dhe propozoj që këtu të plotësohen edhe me organe tjera siq janë : Pedagogi, Administratori dhe Këshilli i prindërve dhe është mirë që të definohen detyrat e secilit e gjithashtu të parashifen edhe aktivitetet e lira. 
Blerim Gashi, shumica e vërejtjeve u than nuk do ti përsëris, por konsideroj se këto Rregullore kanë qenë të domosdoshme e ndoshta edhe më heret. Me këto Rregullore synohet një arritje më e mire në punë si e personelit ashtu edhe e nxënësve por sa do të respektohen këto Rregullore është qështje tjetër andaj duhet të shtohet përgjegjësia. Te këshilli i shkollës nuk janë parapa përgjegjësitë. Te shkolla “Adem Gllavica” në këtë vitë do të fillohet në punë me tri ndrrime dhe me këtë Rregullore kjo nuk është parapa. Në fund tha se na e përkrahim këtë Rregullore. 
Sefer Tasholli, në parim Rregullorja është e mirë dhe sigurisht parafolsit si profesori ashtu edhe Riza sipas përvojës që kanë i dhan vërejtjet e tyre që duhet të plotësohet kjo Rregullore. Te neni 3.2 ku përcaktohen pushimet kisha me plotësu që në këtë nen të shtohet edhe pushimet gjatë ditëve të festave mbrenda vitit shkollor. Gjithashtu te neni 3 propozoj që të shtohet edhe pika 3.4 ku do të thuhet se në rastet e jashtëzakonshme të ndërpritet mësimi në kohë të caktuar (si shembull në rastet e bores së madhe, vërshimeve etj). 

Sylejmon Reçica, te neni 4 parashifet mësimi me ndrrime dhe nuk flitet se si organizohet ndrrimi i tretë. Te neni 4.3 thuhet se shkollat fillojnë me punë në ora 8 dhe pas dite në ora 13,00, kjo te shkolla “Adem Gllavica” nuk mund të zbatohet me që mësimi i paraditës përfundon në ora 13,15. Te pushimi i gjatë është thenë se caktohet pas dy ore nga 10 minuta propozoj që pushimi i gjatë të bëhet pas 3 ore dhe ate 15 minuta.  
Vlora Limani, unë do të ndalem te neni 9 ku parashifet punësimi i përsonelit arsimor sipas kritereve të përcaktuara me dispozita ligjore, ndërsa më heret u tha se suksesi i nxënësve është i dobët dhe ky sukses u mvishet kushteve të dobëta në shkolla a ju e dini se në vitet e 90-ta kanë qenë kushtet e dobëta por suksesi ka qenë i mire dhe unë mendoj se suksesi i dobët është për shkak të emërimit të përsonelit në shkolla e jo për zgjedhjes . 
Nazmi Krasniqi, Drejtor i Drejtoratit për Arsim, falenderoj parafolsit për diskutimet dhe kontributin që dhan për këtë Rregullore. Pastaj tha se do të përgjigjem në disa pyetje. Në pyetjen e Mevlides se a do të ket Drejtor në parashkollore, nuk do të ket Drejtor me që ato janë në kuadër të shkollave. Te pushimet gjatë orëve të mësimit kjo rregullohet sipas kushteve të shkollave për pushimet e festave kjo rregullohet me rregulla nga MASHT-i. Sa i përket uniformës unë kam insistu 
edhe më heret që të bëhet uniforma mirëpo dihet se prindët shumica janë në gjendje të rendë sociale dhe nuk kemi arritëqë të bëhet uniforma, andaj është mire që në kuadër të mundësive të 
parashihen mjete me buxhet të komunës për ti ndihmuar ato raste që nuk kanë mundësi për plerjen e uniformës. 
Me që diskutime tjera nuk pati Kryesuesi z. Lulzim Rrustemi pyeti anëtarët se kush është për aprovimin e kësaj Rregullore me vërejtjet dhe plotësimet që u dhan pas votimit konstatoi se Kuvendi me shumicën e votave mbi 21 vota miratoi këtë: 
Rregulloren

E punës të institucioneve arsimore të Komunës së Lipjanit

Shtesë: Rregullorja. 
VI
Propozimi i Rregullores mbi kodin e mirësjellëjes dhe disiplinën në shkollat e Komunës së Lipjanit

Lidhur me këtë pike Kryesuesi i Kuvendit z. Lulzim Rrustemi i dha fjalën Nazmi Krasniqi Drejtor I Drejtoratit të arsimit i cili në vazhdim njoftoi të pranishmit me të dhënat nga Rregullorja e cila sajon pjesën përbërse të procesverbalit. 

Lulzim Rrustemi, Kryesues, hapi shqyrtimin. 

Fitim Selimi, Rregullorja është mjaft voluminoze dhe është marr prej dikujt dhe pajtohemi që të aprovohet si e tillë, por dua të shtoj se ndjenja se smund të dime më mire se ata që e kanë hartuar kjo duhet të hiqet . Pastaj tha se vetë titulli i kësaj Rregullore është gabim se është thenë edhe kod edhe mirësjellje dhe nuk duhet të jetë kështu . 
Rizah Qeriqi, edhe më pare u përmend që këto Rregullore duhet të harmonizohen me Ligj por Ligji mbi arsimin është duke u punuar dhe besoj se pas aprovit të atij Ligji këto Rregullore do të plotësohen. Pastaj tha se te neni 4 në pikën b thuhet që mësimdhënsit janë të obliguar të zhvillojnë njisit mësimore sipas planprogramit të miratuar nga MASHT-i a dihet se me Ligj deri 30% lejohet ndryshimi i planprogramit kjo duhet të plotësohet në këtë pike . 
Te neni 7 kur parashihen veprimet e ndaluara të nxënëxve në pikën n) thuhet marrja me vete dhe konsumi i gjërave ushqimore në shkollë kjo nuk duhet ndaluar. 

Te neni 9 veprimet e nxënësve që paraqesin shkelje të rënda  diciplinore në pikën e) thuhet: organizimi i lëshimit frontal të orëve mësimore dhe i protestave ndaj mësimdhënsve,  propozoj që kjo të hiqet me që nxënësit kanë të drejtë të protestojnë nëse u shkilet e drejta nga mësimëdhënësit. 
Mevlide Dulahu, te neni 4 thuhet me veshje solide. Unë pyes se cila është ajo veshje solide. Gjithashtu tha se arsimtari nuk guxon të shkoj me farmerka në shkollë. 

Me që diskutime tjera nuk pati Kryesuesi vuri në votim Rregullore së bashku me vërejtjet për plotësim dhe pas votimit konstatoi se Kuvendi me shumicën e votave 

Aprovoi

Rregulloren mbi kodin e mirësjellëjes dhe disiplinën në shkollat e Komunës së Lipjanit

Shtesë: Rregullorja 
VII
Propozimi i Vendimit për formimin e Komisionit për vlerësimin e paluajtëshmerive të

cilat janë prona komunale dhe prona individuale – private të cilat do të shpronësohen në

dobi të komunës.


Lidhur me këtë pike Kryesuesi i Kuvendit z. Lulzim Rrustemi tha se ky Vendim është shqyrtuar në KPF dhe janë disa vërejtje. 


Në nenin 1 është propozuar që komisioni ti ket 7 anëtarë dhe ate 4 prej Kuvendit 3 nga ekzekutivi dhe Kryetar i komisionit të zgjedhet nga Kuvendi . 


Te pika 2 e Vendimit ku thuhet komisioni ka ligjitimitet për këto qështje deri 31.12 .2014 duhet të thuhet 1 vit . 


Te neni 3 paragrafi 5 duhet të hiqet fjala Kryetarit dhe të thuhet se komisioni për punën e tij i përgjigjet Kuvendit dhe i paraqet raport . 


Pastaj hapi shqyrtimin. 


Blerim Gashi, në neni 3 pasuesi i 7-të të hiqet data 30.09. 2010 dhe të thuhet afati është 30 ditë. 


Sylejmon Reçica, propozoj që për shkak të rendësisë që ka ky komision  të caktohet 1 anëtarë nga subjekti i AAK-së. 


Pastaj Kryesuesi kërkoi që të propozohen anëtarët për këtë komision. 


Pas propozimeve të anëtarëve Kryesuesi vuri në votim propozimin e Vendidmit sëbashku me propozimet për ndyshim dhe plotësim të konstatuara më lartë dhe pas votimit konstatoi se Kuvendi me shumicën e votave aprovoi këtë:  
VENDIM

  MBI FORMIMIN E KOMISIONIT PËR VLERËSIMIN E PALUAJTSHMËRIVE TË CILAT JANË PRONA KOMUNALE DHE PRONA INDIVIDUALE-PRIVATE,TË CILAT DO TË SHPRONËSOHEN,NË DOBI TË KOMUNËS

I. Formohet komisioni për përcaktimin,  përkatsisht vlerësimin e paluajtshmerive të tokës urbane  të pa ndërtuar në qytetin e Lipjanit  sipas planit urbanistik dhe për tokat rurale-fshatra, në këtë përbërje:

1. Ilir Tasholli, Kryetar i Komisionit 

2. Nebih Zeqiri, anëtar

     3.  Ilir Shala,anëtar

     4.  Radmilla Simjonoviq, anëtar

     5.  Albulena Gashi, anëtar  

     6.  __________________ 

     7. Jalldyze Gashi, anëtar 

II. Ky komision ka legjimitet  për këto qështje 1 vit 

III. Detyrat dhe pёrgjegjsit:

 - Detyrë e komisionit është që të bëjë vlerësimin  e secilës ngastër kadastrale në veqanti  e cila shpronësohet për infrastrukturë të qytetit apo edhe në fshatra, në dobi të KK Lipjan.
- Njëkosisht ka për ta bërë edhe vlerësimin e secilës ngastër kadastrale, apo pronës komunale që do të harmonizohet me vleren e tokës që do t’i mirret me kompenzim e cila  i dedikohet qështjes së shpronësimit.

- Gjithashtu ky komision ka për ta bërë edhe propozimin konkret për secilin rast veq e veq për ndërrim eventual të tokës, si dhe  çmimit në valutë-euro.

- Çmimi me valut-euro me kompenzim për tokë urbane sipërfaqe  prej 0.03,50 ha, ndërsa  ato rurale-fshatra,me ma tepër sipërfaqe prej 0.10,00ha,të behet ndërrim i paluajtshmerisë tokë me tokë.

Puna e komisionit është me pagesë,dhe i përgjigjet për punen e tij, Kuvendit  të komunës  Lipjan dhe i paraqet raport .

Puna e komisionit  të kryhet pas orarit të punës (ditëve të pushimit) në afat prej 30 ditësh dhe vlerësimi i paluajtëshmerive nga ana e komisionit do ti dorzohet sektorit pronsoro juridik për procedurë të mëtejme 

IV. Ky Vendim hynë në fuqi 8 ditë pas publikimit në Web-faqen e komunës. 

Shtesë: Vendimi. 
VIII

Shqyrtimi i mundësisë për rritjen e pagave për anëtarët e Kuvendit

Lidhur me këtë pike Kryesuesi propozoj që shefat e grupeve parlamentare të thirren një ditë në mënyrë që të hartojnë shkresën për organet qendrore lidhur me këtë qëshje.

 Ky propozim u përkrah nga Kuvendi, ndërs për datën e mbajtjes së këtij takimi do të njoftohen nga Kryesuesi. 

Pasi qështje tjera nuk pati mbledhja përfundoi në ora 1645
   Ekstraktin e Hartoi                                                                                                                                                                                                                                                                                                     

      Sami Murati                                                                                                KRYESUESI                                                                                         
                                                                                                                        Lulzim Rrustemi 

